
Da Canzoni e ariette nuove
di Salvatore Di Giacomo

Uocchie de suonno, nire, appassionate,
ca de lu mmele la ducezza avite,
pecché, cu sti guardate ca facite,
vuie nu vrasiero mpietto m'appiccicate?
Ve manca la parola e mme parlate,
para ca senza lacreme chiagnite,
de sta facella ianca anema site,
uocche belle, uocchie doce, uocchie affatate!
Vuie, ca nziemme a li sciure v'arapite,
e inziemme cu li sciure ve nzerrate,
sciure de passione me parite.
Vuie, sentimento de li nnammurate,
mm'avite fatto male e lu ssapite,
uocchie de suonne nire, appassionate!

Sona luntanamente,
e a museca se sente

pe ll'aria suspirà.
Dio, quanta stelle 'n cielo!

Che luna! E c'aria doce!
Quanto na bella voce

Vurrìa sentì cantà!
Ma sulitario e lento

More 'o mutivo antico;
si fa cchiù cupo 'o vico

din'a ll'oscurità.
L'anema mia surtano

Rummane a sta fenesta.
Aspetta ancora. E resta,

ncantànesse a pensà.

